Projek sekolah sukan
di Sabah mula tahun
depan, kata Masidi

KOTA KINABALU,: Kerja-
kerja pembinaan sekolah sukan
yang dicadangkan di Sabah, di
bawah Rancangan Malaysia
Kesembilan (RMK-9), dijangka
bermula awal tahun depan, kata
Menteri Belia dan Sukan Sabah
Datuk Masidi Manjun.

Katanya kementerian telah
mengenalpasti dua kawasan
berpotensi berdekatan kampus
Universiti Malaysia Sabah
(UMS) dekat sini dan Universiti
_ Teknologi ‘Mara (UITM) di
Menggatal untuk dibangunkan
sekolah itu, memandangkan
kedua-dua universiti
mempunyai fakulti sains sukan
yang sesuai dengansyarat-syarat
mereka.

« Kedua-dua universitiitutelah
bersetuju untuk memberikan
kira-kira 20 hektar tanah untuk
tujuan pembinaan sekolah
berkenaan. Saya telah melawat
tapaknya dan kedua-duanya
bagus.

“UiTM mempunyai kelebihan
kerana tapak cadangannya
mengadap laut di kawasan teluk
yang sangat cantik. Kami juga
memikirkan untuk
membangunkan sebahagiannya
sebagai pusat sukan laut diSabah.
Tetapi UMS juga ada
kelebihannya,” katanya selepas
melancarkan program Sukan
Komuniti bagi Dewan Undangan
Negeri (DUN) Likas disini pada
Ahad.

Sehubunganitu, Masidi berkata
beliau akan menghantar surat
berkenaan perkara itu kepada
Menteri Pelajaran Datuk Seri
Hishammuddin Tun Hussein

dan terpulang kepada
Hishammuddin untuk membuat
keputusan.

“ Mana-mana tapak pun bagus
bagi kita,” katanya sambil
menambah, bahawa beliau akan

menghantar surat rasmi kepada
Menteri Pengajian Tinggi Datuk
Mustapa Mohamed untuk
memohon kebenaran melepaskan
tanah tersebut.

“ Saya berharap ia akan
diluluskan kerana ia
melengkapkan kemudahan
pendidikan yang ada di kedua~
dua universiti itu. Jika semuanya
berjalan lancar, saya harap kerja-.
kerja projek boleh dimulakanawal
tahun depan,” katanya.

Katanya sekolah sukan itu,
dengan tujuan utamanya
meningkatkan kualiti sukan, akan
membolehkan pelajar-pelajar
berbakat dari Sabah untuk pergi
ke sekolah terbaik di negara ini.

“ Dalam kata lain, mereka
(pelajar) dapat melibatkan diridan
dilatih dalam sukan tetapi pada
masa yang sama mereka juga akan
diberikan pembelajaran akademik
terbaik. Berdasarkan apa yang
saya lihat di Sekolah Sukan di
Bukit Jalil dan Bandar Penawar di
Johor, kemudahan akademik dan
sukannya amat menakjubkan.
Kami bernasib baik menjadi

_negeri ketiga mempunyaisekolah

sukan,” katanya.

Mengenai Sukan Komuniti,
Masidi berkata kerajaan telah
memperuntukkan geran sebanyak
RM42,000 untuk setiap DUN
bagi menganjurkan Sukan
Komuniti tahun ini dan aktiviti
seperti itu yang melibatkan
penyertaan semua peringkat
masyarakat dapat membantu
usaha kerajaan menarik orang
ramai minat bersukan.

“ Saya juga berharap untuk
melihat Sukan Komuniti ini
diperluaskan kepada antara
pasukan dalam kawasan Parlimen
dan kemudian antara zon seperti
KotaKinabalu, Sandakan, Tawau
dan Keningau pada masa
hadapan,” katanya.-Bernama



